
ദിവസം ഉണ്ടായതു എനിക്കു ഓൎമ്മയില്ല. വൈകുന്നേരമാകുമ്പോൾ ഭവ
നത്തിന്റെ പുറത്തു ഒരു വസ്തുവിനെയും കാണ്മാൻ കഴിഞ്ഞില്ല. ജേമ്സ്
എത്തിയെങ്കിൽ കൊള്ളായിരുന്നു എന്നു എല്ലാവരും വിചാരിച്ചുതുടങ്ങി.
 അവൻ ഇതിനു മുമ്പേ എത്തും എന്നു ഞാൻ വിചാരിച്ചു എന്നു മുത്ത
ച്ശൻ പറഞ്ഞപ്പോൾ നാം ഇപ്പോൾ ചായ കുടിക്കുട്ടേ,അതിൻ ഇടയിൽ
 അവൻ എത്തും എന്നു ഞാൻ പറഞ്ഞു. ചായ കുടിച്ചു തീൎന്നാറേ വാ
തിൽ തുറന്നു വന്നു. ജേമ്സ് എത്തി എന്നു ഞങ്ങൾ വിചാരിച്ചു വാതി
ൽക്ക ൽ ചെന്നു. എങ്കിലും ജേമ്സ് അല്ല, അവന്റെ ഭാൎയ്യ അകത്തു വന്നു:
എത്ര മണി എന്നു ചോദിച്ചു. ആറേകാൽ എന്നു മുത്തച്ശൻ പറഞ്ഞ
തുകേട്ടു, അയ്യോ എന്റെ ഭൎത്തവു ഇത്ര താമസിക്കുന്നതു എന്തു? എന്നു
 അവൾ ചൊല്ലി ദുഃഖിച്ചും കൊണ്ടു മടങ്ങി ചെന്നു. പക്ഷേ ഞാൻ ഒന്നു
പാതാരത്തിനു ചെന്നു നോക്കട്ടേ, എന്നു മുത്തച്ശൻ പറഞ്ഞു പോയി
 എങ്കിലും ഒരു വസ്തുവിനെയും കാണ്മാൻ കഴിയായ്ക കൊണ്ടു വേഗം മട
ങ്ങിവന്നു. മണി ഏഴു മുട്ടുന്നതിന്നു മുമ്പേ അവൻ എങ്ങിനേ എങ്കിലും
എത്തേണമല്ലോ. അതുകൊണ്ടു അവൻ ഇപ്പോൾ തന്നേ വരും എന്നു മു
ത്തച്ശൻ പറഞ്ഞു. നേരം ചെല്ലുംതോറും ജേമ്സിന്റെ ഭാൎയ്യ ചെറിയ കു
ട്ടിയെ കൈമേൽ എടുത്തുംകൊണ്ടു പിന്നെയും പിന്നേയും വാതിൽക്കൽ
 ചെന്നു ഭൎത്താവു വരുന്നുണ്ടോ എന്നു നോക്കി എങ്കിലും അവൻ വന്നില്ല.


മണി ഏഴു മുട്ടിയപ്പോൾ മുത്തച്ശൻ ഒന്നു ഞെട്ടി: ഇതുപ്രകാരം ജേ
മ്സ് ഒരിക്കലും താമസിച്ചു നേരം തെറ്റിപ്പോയില്ല, എന്നു പറഞ്ഞു എഴു
നീററു രണ്ടാമതു പാതാരത്തിനു ചെല്ലുകയും ചെയ്തു.
 (ശേഷം പിന്നാലെ.)


INVITATION TO JOIN IN A DAY OF HUMILIATION.

(18th September 1881.)
 
പശ്ചാത്താപപ്രാൎത്ഥനാദിവസം.
 

"നിങ്ങൾ നിങ്ങളുടെ ദൈവമായ യഹോവയെ സ്നേഹിക്കുന്നതിന്നും
 നിങ്ങളുടെ പൂൎണ്ണഹൃദയത്തോടും പൂൎണ്ണ ആത്മാവോടും അവനെ സേവി
ക്കുന്നതിന്നും ഞാൻ ഇന്നു നിങ്ങളോടു കല്പിക്കുന്ന എന്റെ കല്പനകളെ
 ജാഗ്രതയോടേ അനുസരിച്ചാൽ നീ നിന്റെ ധാന്യത്തെയും വീഞ്ഞി
നെയും നിന്റെ എണ്ണയെയും ശേഖരിക്കേണ്ടതിന്നു ഞാൻ തല്ക്കാലത്ത്
 നിങ്ങളുടെ ദേശത്തിൽ മഴയാകുന്ന മുൻ വൎഷവും പിൻവൎഷവും തരും ....
 നിങ്ങളുടെ ഹൃദയം വഞ്ചനപ്പെടുകയും നിങ്ങൾ വിട്ടുമാറി അന്യദൈവ
ങ്ങളെ സേവിച്ചു അവയെ വന്ദിക്കയും, അപ്പോൾ യഹോവയുടെ കോ
പം നിങ്ങളുടെ മേൽ ജ്വലിക്കയും, മഴ പെയ്യാതേയും ഭൂമി തന്റെ ഫല

